
SUĠĠERIMENTI

Il-Kumitat għall-Affarijiet Barranin jistieden lill-Kumitat għall-Baġits, bħala l-kumitat 
responsabbli, biex jinkorpora s-suġġerimenti li ġejjin fil-mozzjoni għal riżoluzzjoni tiegħu:

1. Jinnota bi tħassib serju t-tnaqqis sustanzjali ta’ 12,5 % fl-impenji għall-Intestaura 4; 
jenfasizza li saħansitra fi żminijiet ta’ żieda fid-dixxiplina u limitazzjonijiet baġitarji, 
huwa ta’ importanza kruċjali li jinżamm il-finanzjament xieraq għall-attivitajiet globali 
tal-UE biex tkun tista’ tikseb l-ambizzjonijiet tagħha stipulati fit-trattat ta' Lisbona; 
jenfasizza li għandhom isiru l-isforzi kollha biex jiġi limitat it-tnaqqis kbir u r-
riperkussjonijiet tiegħu għall-UE bħala attur globali;

2. Jenfasizza, b’hekk, l-importanza li jsir sforz biex, sa fejn hu possibbli, jintlaħaq il-livell 
tal-baġit tal-2013 f’termini ta’ impenji għall-istrumenti finanzjarji tal-politika barranija 
ewlenin tal-UE biex jiġi żgurat li r-rwol internazzjonali tal-UE ma jiddgħajjifx wisq;

3. Jinnota bi tħassib partikolari t-tnaqqis partikolarment serju applikat għall-Istrument 
Ewropew ta’ Viċinat, li jista’ jipperikola b’mod konsiderevoli r-relazzjonijiet mal-Viċinat 
tal-Lvant u n-Nofsinhar, li huwa wieħed mill-prijoritajiet tal-azzjoni esterna tal-UE; 
jenfasizza li mingħajr il-finanzjament adegwat, il-prinċipju ta’ 'iktar għal iktar' bħala l-
mekkaniżmu ewlieni fl-istrumenti finanzjarji rilevanti se jiġi pperikolat fundamentalment; 
iħeġġeġ bil-qawwa li jitreġġa' lura l-ammont sustanzjali ta’ tnaqqis fl-impenji tal-ENI;

4. Jenfasizza li fin-Nofsinhar tal-Mediterran, hemm ħtieġa urġenti biex l-UE jkollha rwol 
attiv u li huwa fl-interess tal-UE li jiġu appoġġati iktar żviluppi demokratiċi fil-Viċinat 
tal-Lvant; jesprimi t-tħassib tiegħu li t-tnaqqis kbir fl-istrumenti rilevanti, ftit ikun fadal 
possibbiltà li ssir reazzjoni għall-iżviluppi f’daqqa u jinżamm il-livell ta’ appoġġ meħtieġ 
biex jiġu mgħejuna l-pajjiżi fi tranżizzjoni li jistgħu jipperikolaw fundamentalment l-
objettivi ta’ politika tal-UE fiż-żona; 

5. Jinnota li d-distribuzzjoni tat-tnaqqis fl-impenji fost id-diversi strumenti tibqa’ mhux 
spjegata fil-biċċa l-kbira tagħha li joħloq konfużjoni partikolari minħabba d-differenzi 
kbar fl-estent tat-tnaqqis; jitlob lill-Kummissjoni tipprovdi kjarifika ulterjuri dwar ir-
raġunijiet għal din id-distribuzzjoni tat-tnaqqis;

6. Jinnota li marġni għall-Intestatura 4 reġa’ tnaqqas b’mod konsiderevoli din is-sena u ftit 
iħalli possibbiltà għall-flessibbiltà fir-rigward tal-prijoritajiet ta’ politika; jenfasizza li 
marġnijiet daqshekk żgħar mhumiex aċċettabbli peress li jipperikolaw ir-rwol li jista’ 
jkollu l-Parlament fin-negozjati tal-baġit;

7. Jilqa’ l-iffrankar li rnexxielu jikseb is-Servizz Ewropew għall-Azzjoni Esterna (SEAE) fil-
baġit tiegħu iżda jinnota bi tħassib l-ispejjeż li qed jiżdiedu u jissuġġerixxi l-passi li 
għandhom jittieħdu lejn l-akkwist ta’ bini għad-delegazzjoni fejn ikun ekonomikament 
sensibbli; jilqa’, b’mod simili, it-tentattivi li saru biex jitnaqqas l-għadd ta’ postijiet ta’ 
livell għoli iżda jenfasizza li l-isforzi li saru s’issa għadhom mhumiex suffiċjenti; jibqa’ 
jemmen li s-sitwazzjoni speċjali tal-SEAE teħtieġ eżenzjoni parzjali mill-objettivi stretti 
ta’ ffrankar imposti fuq istituzzjonijiet oħrajn.

